
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 25-Ի N 1051-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի  Հանրապետության  կառավարության 2020  թվականի  հունիսի 25-ի «Կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառում իրականացնելու, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից Հայաստանի Հանրապետության ոստիկանությանը տրամադրվելու կարգը սահմանելու մասին» N 1051-Ն որոշման մեջ (այսուհետ՝ որոշում) կատարել հետևյալ փոփոխությունները.
1) որոշման վերնագրում, որոշման 1-ին կետում, որոշմամբ հաստատված հավելվածի (այսուհետ՝ հավելված) վերնագրում և հավելվածի 1-ին կետում «Հայաստանի  Հանրապետության  ոստիկանություն բառերը և դրա համապատասխան հոլովաձևերը փոխարինել «Հայաստանի  Հանրապետության  քննչական կոմիտեի փորձաքրեագիտական կենտրոն» պետական ոչ առևտրային կազմակերպություն» բառերով և դրա համապատասխան հոլովաձևերով․
2) որոշման  նախաբանում  Ոստիկանության մասին  Հայաստանի Հանրապետության օրենքի 20-րդ հոդվածի 1-ին մասի 6.1-ին և 6.2-րդ կետերին բառերը փոխարինել  «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն ստեղծելու մասին  Հայաստանի Հանրապետության կառավարության 2024 թվականի մայիսի 2-ի N 650-Ն որոշմամբ հաստատված հավելվածի 9-րդ կետի 6-րդ ենթակետին բառերով.
3) հավելվածի 1-ին կետում  և հավելվածի ամբողջ տեքստում ոստիկանության  բառը  և դրա համապատասխան հոլովաձևերը փոխարինել «փորձաքրեագիտական կենտրոն» բառերով և դրա համապատասխան հոլովաձևերով.
4) հավելվածի 4-րդ կետում և հավելվածի ամբողջ տեքստում ոստիկանության փորձաքրեագիտական վարչությունն բառերը փոխարինել փորձաքրեագիտական կենտրոնն բառերով և դրա համապատասխան հոլովաձևերով.
5) հավելվածի 12-րդ կետում ոստիկանության պետին կամ ոստիկանության պետի իրավասու տեղակալին բառերը փոխարինել փորձաքրեագիտական կենտրոնի տնօրենին բառերով:
2. Սույն որոշումն ուժի մեջ է մտնում «Ոստիկանության մասին օրենքում փոփոխություններ կատարելու մասին» օրենքն ուժի մեջ մտնելու օրը և դրա գործողությունը տարածվում է 2024 թվականի օգոստոսի 1-ից հետո ծագած իրավահարաբերությունների վրա:

